
A K T U A L6 Xalq qəzeti11 oktyabr 2024-cü il, cümə

/açının MDB-nin  
mədəniyyət paytaxtı anlamı

Tarixdə həqiqət və sevgi həmişə 
qalib gəlmişdir. Bunu daim  yadda 
saxlayın.

Mahatma QA1Dİ

ùərqi =əngəzurun  
/açın qalası

Laçının Azərbaycanın Şərqi Zəngə-
zur iqtisadi rayonunun şəhəri kimi təqdim 
edilməsinin siyasi mənası böyükdür. Bu-
rada ilk məqam bütövlükdə Zəngəzurun 
coğrafi məkan və bölgə kimi uzun müd-
dət rəsmi dairələrdə adının hallandırılma-
ması ilə əlaqəlidir. Çar Rusiyası və sonra 
Sovet İttifaqı bu adı, ümumiyyətlə, rəsmi 
ünsiyyətdən çıxarmışdılar. Orada yaşayan 
aborigen türklərə qarşı hansı amansızlıqlar 
həyata keçirildiyi haqqında kifayət qədər 
yazılımışdır və indən belə də yazılacaq. 
Məsələ  bundan ibarətdir ki, 100  ildən çox 
müddətdə azərbaycanlılar öz doğma yurd-
larından olan Zəngəzura rəsmi səviyyədə 
“Zəngəzur” deyə bilmirdilər. Üstəlik, ora-
dan erməni terroru ilə deportasiya olunmuş 
çox sayda azərbaycanlı öz haqlarını tələb 
edə bilməmişlər. Ümumiyyətlə, belə bir 
deportasiya prosesinin olduğunu dilə gətir-
mək istəmirdilər. 

Azərbaycan müstəqilliyini əldə edən-
dən sonra da Ermənistan və havadarları 
çox çalışdılar ki, Zəngəzur “Sünik” kimi 
hüquqi aspektdə qəbul edilsin. Üstəlik, 
Şərqi Zəngəzuru da işğal etdilər. Belə-
liklə, məsələ yalnız “Zəngəzur” sözündə  
deyildi – əsas olanı bu tarixi Azərbaycan 
bölgəsini siyasi, hərbi və geosiyasi işğal 
etməkdən ibarət idi. Bundan başqa, son 
illərə qədər “Şərqi Zəngəzur”, “Qərbi 
Zəngəzur” kimi ifadələrlə çox insan tanış 
deyildi �məhdud dairədə araşdırmaçılar və 
siyasətçilərdən başqa�.

Məsələnin beynəlxalq miqyasda indi 
də çox aktual bir aspektini vurğulamaq la-
zımdır. Biz Zəngəzur dəhlizi məsələsi ilə 
bağlı baş verən geosiyasi prosesləri nəzər-
də tuturuq. Məlumdur ki, bu layihənin hə-
yata keçməsinə əngəl olan qüvvələr vardır. 
Onlar Ermənistan, İran və Qərb dövlətləri-
dir. Həmin qüvvələrin hər biri bu layihəyə 
mane olmağa çalışırlar. Son zamanlar ABŞ 
Zəngəzura hətta hərbi kontingent yerləş-
dirməyə başlamışdır. Bu addım da dolayısı 
ilə Azərbaycanın Zəngəzura hər hansı ta-
rixi, siyasi və geosiyasi iddiasının olmasını 
qəbul etmədikləri anlamına gəlir. Bunun 
əksinə, MDB-nin rəsmi sənədində “Azər-
baycanın Şərqi Zəngəzur bölgəsi” ifadəsi 
keçirsə, onun Azərbaycana aidiyyatı qəbul 
edilir. Əlbəttə, bu, Azərbaycan rəhbərliyi-
nin böyük siyasi-diplomatik uğurlarından 
biri kimi qarşılanmalıdır. 

İndi rəsmi sənədlərdə vurğulanır ki, 
Zəngəzurun Azərbaycana tarixi, coğrafi 
və geosiyasi aidiyyatı vardır. Hətta qəbul 
edilir ki, bu bölgənin Şərq hissəsi, yəni 
Şərqi Zəngəzur Azərbaycan Ordusu tərə-
findən işğaldan azad edilmişdir. Deməli, 
Qərbi Zəngəzurla bağlı da nə vaxtsa, oxşar 
hadisə baş verə bilər. Onun hüquqi əsas-
larının bir aspekti MDB-nin qəbul etdiyi 
vurğuladığımız sənədlə bağlıdır. 

MDB-nin rəsmi sənədləri 
və =əngəzur dəhlizi

Eyni zamanda, MDB faktiki olaraq bir 
təşkilat kimi Zəngəzur dəhlizinin açılma-
sına yaşıl işıq yandırmış olur. İndiyə qədər 
Zəngəzur məsələsinə MDB-nin təşkilat 
olaraq münasibəti açıq ifadə olunmamış-
dı. Son Moskva sammiti göstərdi ki, artıq 
MDB təşkilat səviyyəində Azərbaycanın 
Zəngəzur dəhlizi açmaq məsələsini dəstək-
ləyir. Laçının Şərqi Zəngəzur bölgəsinin 
bir şəhəri kimi MDB-nin mədəniyyət pay-
taxtı seçilməsi onun ilk müjdələrindən biri-
dir. Prezident İlham Əliyev ifadə etdiyi fi-

kirlərdə bu məqamı məharətlə beynəlxalq 
hüquq normaları çərçivəsində ifadə etmiş-
dir.  

Bu mövzuda Prezidentin siyasi və 
hüquqi məntiqi ilə arqumentləşdirmək 
qabiliyyəti harmoniya təşkil edir, onlar 
bir-birini tamamlayırlar. Azərbaycanın 
dövlət başçısının arqumental əsaslandır-
ması tarixi məqamlarla müasir mərhələdə-
ki faktiki durumun uyğunlaşdırılması ilə 
xarakterizə olunur. Bunu aşağıdakı cüm-
lələrdən də aydın görə bilərik: “Laçın 30 
ilə yaxın müddətdə Ermənistanın işğalı al-
tında olmuş Azərbaycan şəhərlərindən bi-
ridir və demək olar ki, tamamilə dağıdılıb. 
Bu gün Laçın artıq bərpa olunub. Burada 
yeni həyat başlayıb, keçmiş məcburi köç-
künlər qayıdıblar”. 

Detallarına varsaq, burada öncə La-
çının Azərbaycan şəhəri olaraq Ermənis-
tan tərəfdən işğal ediliyi və bu halın 30 il 
müddətində saxlandığı vurğulanır. Məsələ 
başqa məqamlarla yanaşı, həm də ondan 
ibarətdir ki, Laçının 30 il işğal altında qal-
masında məsuliyyət həm də ATƏT-in artıq 
keçmiş Minsk qrupunun və başqa bey-
nəlxalq təşkilatların üzərinə düşür. Çünki 
onlar vəd etdikləri kimi ədalətli və nəticə-
verici vasitəçi ola bilmədilər. 

İkinci məqam ermənilərin Laçını ta-
mamilə dağıtmalarının ön plana çəkilmə-
si ilə bağlıdır və bu sözləri N.Paşinyan da 
canlı olaraq eşidirdi. Bu isə o deməkdir ki, 
Ermənistan öncədən Laçının ona məxsus 
olmadığını bilirdi və yalnız dağıtmaqla 
məşğul idi. Deməli, Laçın tarixi, coğrafi 
və geosiyasi mənada həmişə Azərbaycana 
məxsus olmuşdur. 

Üçüncü məqam Laçının ermən işğalın-
dan azad olandan sonrakı həyatıdır. Yuxa-
rıda biz bunu dövlətçilik və sərhəd məsələ-
si kontekstində izah etməyə çalışmışıq. 
Burada Prezident vurğulayır ki, azad La-
çını əsl sahibləri ermənilərin 30 illik da-
ğıntılarına baxmayaraq çox qısa müddətdə 
bərpa etmişlər və insanlar öz yurdlarına 
qayıtmışlar. 

Bu, bir sivillik, mədəniyyət və yeni-
dənqurma fədakarlığıdır. Azərbaycan döv-
ləti çox sürətlə sərhəd şəhərini həm bərpa 
etmiş, həm də orada vətəndaşları yerləşdir-
mişdir. Dövlət belə qurulur, bu mahiyyətdə 
olur! 

Ermənistan dövləti və cəmiyyəti bu 
keyfiyyətlərdən çox uzaqdır. Onlar dövlət 
quruculuğu strategiyasını müasir tələb-
lər çərçivəsində əxz edə bilməmişlər. Bu, 
mənim öncəki əsrlərdə “Ermənistan” adlı 
dövlətin Cənubi Qafqazda mövcud oldu-
ğunu qəbul etdiyim anlamına qətiyyən gəl-
mir! Əksinə, tarixi faktlar göstərir ki, son 
min ildə belə adda dövlət mövcud olma-
mışdır, hər halda, Cənubi Qafqazda!

Şübhə etmirəm ki, indi MDB-nin Laçı-
nı Cənubi Qafqazda ilk sərhəd şəhəri kimi 
bir neçə dövlətin məhz mədəniyyət pay-
taxtı elan etməsinin kökündə dayanan əsas 
səbəblər sırasında ilk növbədə Azərbaycan 
dövlətinin gerçəklikdə “Laçınım, Laçınım, 
Laçınım mənim” həqiqətini sübut etməsi 
dayanır! Azərbaycan hakimiyyəti Azər-
baycan xalqı və cəmiyyəti həmin həqiqəti 
tam olaraq dünyaya nümayiş etdirdi. Buna 
görə də MDB-nin humanitarlıqla bağlı 
altqurumunun Laçını mədəniyyət paytaxtı 
statusunda görməsi təbii və normaldır! 

Qərbi Azərbaycana  
Qayıdışın proloqu

Tarixi sözdür. Türkiyə Prezidenti 
R.T.Ərdoğan, türk dövlətlərinin prezident-
ləri, Belarus prezidenti A.Lukaşneko, Ma-
carıstanın baş naziri V.Orban da bu fikirdə 
olduqlarını dəfələrlə ifadə etmişlər. İlk ola-
raq R.T.Ərdoğan Füzuli Hava Limanında 
təyyarədən enəndə ətrafa boylanıb baş 
barmağı ilə “Əla, qardaş!” işarəsini verdiyi 
anlar yada düşür. Sonra digər türk dövlət-
ləri başçılarının Azərbaycan Prezidentinin 

təklifi ilə Qarabağa səfərləri zamanı quru-
culuq işlərindən qardaş kimi ruhlandıqla-
rını xatırlamaq olar. Daha sonra A.Luka-
şenko Qarabağda Prezident İlham Əliyevə 
“buraların sahibi Sizsiniz!” heyrətini ifadə 
etməsini məmnunluqla yada salmaq olar. 
Macarıstanın baş naziri Viktor Orbanın 
Şuşada ifadə etdiyi yüksək fikirləri də çox 
əhəmiyyətli hesab edirik.

Bütün bunlar birbaşa “burada yeni 
həyat başlayıb” deməkdir. Doğrudan da, 
Azərbaycan Respublikasında və onun ay-
rılmaz guşəsi olan Qarabağda yeni həyat 
başlamışdır. Xüsusilə, mərd və qürurlu La-
çında bu proses bütün sürəti ilə gedir! Han-
sı mənada “yeni həyat”dan söhbət gedir?

Öncə, Böyük Qayıdış məqamını vur-
ğulamaq gərəkdir. Vətən savaşında əldə 
edilən Qələbə ölkəmizi müstəqil dövlət, 
Azərbaycan xalqını bu yerlərin aborigen 
toplumu, cəmiyyətimizi milli köklərə bağlı 
millət, Azərbaycan Ordusunu isə müzəffər 
ordu kimi tanıtdı.

Azərbaycan dövlətçiliyinin möhtəşəm 
ruhu və azərbaycanlıların fiziki olaraq öz 
yurdlarına qayıdışlarının böyüklüyü çox 
sayda faktorun kompleks halda təzahü-
ründə ifadə olunmaqdadır. Bura müstəqil 
dövlət quruculuğu, azərbaycançılıq, mul-
tikulturalizm, sosial, siyasi, geosiyasi, 
hərbi, psixoloji, mədəni, ideoloji və digər 
məqamlar daxildir. Bu səbəbdən Laçının 
MDB-nin mədəniyyət paytaxtı statusuna 
yüksəlməsi böyük hadisədir! Dövlətçilik, 
millilik, dirçəliş və davamlı inkişaf baxı-
mından biz əsl mənada Böyük Qayıdış 
mərhələsini yaşamaq məsuliyyətini daşıyı-
rıq! Və burada başqa bir maraqlı tarixi-si-
yasi keçidin başlanğıcını görürük. Mən 
Qərbi Azərbaycana Böyük Qayıdışa işarə-
ni nəzərdə tuturam.

Şübhə etmirəm ki, Azərbaycanda “yeni 
həyat”ın mənasında Qərbi Azərbaycana 
Qayıdış strateji yerdədir. Hətta, bir qədər 
metaforik ifadə etsək, MDB də bu ideyanı 
aşa bilməmişdir. Yəni Laçından sonra mə-
dəniyyət paytaxtı kimi Mehrinin elan edil-
məsi nəzərdə tutulursa, bu, faktiki olaraq 
tarixi Qərbi Azərbaycan coğrafiyasından 
kənara çıxmamaq deməkdir. 

Əlbəttə, MDB-nin belə bir siyasi və 
rəsmi niyyəti yoxdur – Azərbaycan cəmiy-
yətinin də buna ehtiyacı yoxdur. Ancaq 
tarix tarixdir, fakt faktdır – Mehri Laçın 
kimi Azərbaycanın qədim məskənlərindən 
biridir. İndi onun Ermənistan adlanan qon-
darma ölkənin siyasi xəritəsi tərkibində 
mədəniyyət paytaxtı kimi təqdim edilməsi, 
bizim üçün mənəvi, tarixi və dövlətçilik re-
allıqlarını dəyişmir. 

Əksinə, mən Laçından başlanan “mə-
dəniyyət paytaxtı yolu”nu Qərbi Azərbay-
cana Böyük Qayıdışın önçəsi kimi təsəv-
vür edirəm! Həm də ona görə ki, bu qayıdış 
sivil, hüquq və mədəniyyət mahiyyətlidir. 
Azərbaycan Qafqaz �bəlkə də bütün Av-
rasiya� tarixndə ilk müstəqil dövlətdir ki, 
qarşısına sırf sivilizasion, tarixi ədalətli və 
hüquqi-mədəni mahiyyətli məqsəd qoy-
muşdur. 

Bu prizmada “Göyçə Qərbi Azərbay-
canın mədəniyyət paytaxtı elan edilir” xə-
bərini də eşidə bilərik!

Hər bir halda “burada yeni həyat baş-
layıb” tezisi çox mənalarda yeniliklə-
ri özündə ehtiva edir. Laçın indi sərhəd 
şəhəri kimi bu aspektdə sonrakı mərhələ-
nin başlanğıcıdır. Daha geniş məkanda və 
miqyasda Azərbaycan sivilliyi, hüququ və 
mədəniyyəti yaymaqda qərarlıdır. Azər-
baycan dövlətinin tarixi missiyasına bu cür 
qayıdışından geniş bir coğrafiyanın xalq-
ları faydalanacaqlar. O cümlədən, Laçın 
kimi başqa şəhərlərimiz də əməkdaşlığın, 
sülhün, barışın və davamlı inkişafın pay-
taxtları olacaqlar!

2020-ci il sentyabrın 2�-də Ermənistan silahlı qüvvələrinin cəbhəboyu 
törətdiyi genişmiqyaslı təxribatlara cavab olaraq Azərbaycan Ordusu son-
radan “Dəmir yumruq” adlandırılan əks-hücum əməliyyatına başladı. 44 
gün davam edən 9ətən müharibəsi təxminən otuzillik işğala son qoyulması 
və ərazi bütövlüyümüzün bərpası ilə nəticələndi. Müzə൵ər Ali Baş .oman-
dan İlham Əliyevin rəhbərliyi ilə qazanılmış möhtəşəm =əfər tariximizə qızıl 
hərÀərlə yazıldı.

� Ermənistan silahlı qüvvələri Gəncə 
şəhərini ağır artilleriya atəşinə tutub. Gecə 
saat 2 radələrində cəbhə zonasından kə-
narda yerləşən şəhərin mərkəzi hissəsində 
yerləşən çoxmənzilli yaşayış binalarının 
raket atəşinə tutulması nəticəsində 3-ü 
qadın olmaqla 7 nəfər həlak olub, 16-sı 
qadın, 6-sı azyaşlı olmaqla 34 nəfər yara-
lanıb. Həmçinin 10-dan çox çoxmənzilli 
binaya və 100-dən çox müxtəlif təyinatlı 
obyektə ziyan dəyib.

� Azərbaycanın Birinci vitse-prezidenti 
Mehriban Əliyeva Ermənistan silahlı qüv- 
vələrinin Gəncə şəhərində mülki əhaliyə 

qarşı törətdiyi qanlı terror aktı ilə bağlı 
dünya birliyinə müraciət edib.

Azərbaycan Respublikasının Birinci 
vitse-prezidenti Mehriban Əliyeva Gən-
cə şəhərinin Ermənistan silahlı qüvvələri 
tərəfindən raket atəşinə tutulması ilə əlaqə-
dar rəsmi “Instagram” səhifəsində payla-
şım edib. Paylaşımda deyilib: “Ermənistan 
ordusu Azərbaycanın yaşayış məntəqələ-
rini intensiv atəşə tutmaqda davam edir. 
Bu, humanitar atəşkəs rejiminin, habelə  
1949-cu il Cenevrə konvensiyalarının ko-
bud şəkildə pozulması deməkdir.

Bu gecə saat 2 radələrində Gəncə şəhə-
rinə amansızlığına görə misli görünməmiş 
zərbə endirilib. Əldə olan məlumata görə, 
raket atəşi nəticəsində 9 nəfər �o cümlədən 
4 qadın� həlak olub, 34 nəfər yaralanıb, 
çoxsaylı mülki obyektlərə ciddi ziyan vu-
rulub.

Bizim şəhərlərin və kəndlərin atəşə 
tutulması demək olar ki, dünən bütün gün 
ərzində davam edib. Humanitar atəşkəs re-
jiminin qüvvəyə mindiyi andan ermənilər 
tərəfindən Azərbaycan Respublikasının bir 
sıra rayonlarına �48 mərmi atılıb.

Döyüş meydanında məğlub olması ilə 
barışa bilməyən erməni tərəfi məqsədyön-
lü şəkildə dinc əhaliyə hücum edir.

Mən dünya birliyini baş verən bu ha-
disələrə laqeyd qalmamağa çağırıram. 
Beynəlxalq təşkilatlar, hüquq müdafiə 
strukturları, kütləvi informasiya vasitələ-
ri və ictimai rəyin liderləri Azərbaycanın 
mülki əhalisinə qarşı bu cür vəhşicəsinə 
amansızlığı kəskin pisləməlidirlər.

Yerevan beynəlxalq konvensiyala-
ra, habelə BMT Təhlükəsizlik Şurasının 
erməni işğalçı qüvvələrini Azərbaycana 
qarşı təcavüzə son qoymağa çağıran qət-
namələrinə etinasızlığı dayandırmalıdır.

Rusiyanın vasitəçiliyi ilə Moskvada 
əldə edilmiş razılaşmalara açıq-aşkar hör-
mətsizlik nümayiş etdirən Ermənistan Cə-
nubi Qafqazda nəticələri onun üçün dağı-
dıcı olacaq müharibənin yeni mərhələsinə 
təhrik edir.

Əziz həmvətənlər!
Bu gün siz xalqımızın birlik, həmrəy-

lik, şəfqət və qarşılıqlı yardım kimi ən yax-
şı xüsusiyyətlərini nümayiş etdirirsiniz. 
Bu, böyük qürur hissi yaşatmaya bilməz! 
Həqiqət və ədalət bizim tərəfimizdədir! 
Biz zəfər çalacağıq! Allah həlak olanlara 
rəhmət eləsin. Xəsarət alanların tezliklə 
sağalmasını arzulayıram. Uca Tanrı bizim 
Ordumuzu, xalqımızı və Vətənimizi qoru-
sun! Qarabağ Azərbaycandır!”.

� İşğalçı Ermənistan Respublikasının 
silahlı qüvvələri beynəlxalq hüququn nor-
ma və prinsiplərini, 1949-cu il tarixli Ce-
nevrə konvensiyalarını və onların Əlavə 
protokollarını, habelə oktyabrın 10-u saat 
12:00-dan etibarən elan edilmiş humani-
tar atəşkəs rejiminin tələblərini pozaraq 
Azərbaycanın dinc əhalisini qəsdən hədəfə 
almaqla yaşayış məntəqələrini və strateji 
obyektləri ağır artilleriyadan atəşə tutmağa 
davam edir.

Düşmənin gecə saat 4 radələrində Cə-
nubi Qafqazın ən böyük istilik elektrik 

stansiyası olan “Azərbaycan” İstilik Elek- 
trik Stansiyasını hədəfə almaqla cəbhə zo-
nasından 100 kilometrdən çox uzaqda yer-
ləşən iri sənaye şəhəri Mingəçevirə atdığı 
raketlər Ordumuzun Hava Hücumundan 
müdafiə qüvvələri tərəfindən zərərsizləş-
dirilib. 

� İtirdikləri mövqeləri geri qaytarmaq 
məqsədilə oktyabrın 10-dan 11-nə keçən 
gecə hücuma keçməyə cəhd göstərən düş-
mənin qüvvə və vasitələri Azərbaycan Or-
dusunun bölmələri tərəfindən məhv edilib. 
Oktyabrın 10-dan 11-nə keçən gecə bütün 
cəbhəboyu vəziyyət gərgin sabit olub.

� Azərbaycan Ordusunun keçirdiyi fəa-
liyyətlər nəticəsində cəbhənin müxtəlif is-
tiqamətlərində düşmənin xeyli sayda canlı 
qüvvəsi, eləcə də � ədəd T-72 tankı, 6 ədəd 
D-20 və D-30 haubitsası, sursatla dolu � 
yük maşını, 11 ədəd digər avtomobil tex-
nikası, 3 ədəd BM-21 “Qrad” yaylım atəşli 
reaktiv sistemi, � ədəd 2S1 “Qvozdika” 
özüyeriyən haubitsası, 8 ədəd hava hücu-
mundan müdafiə sistemi və radiolokasiya 
stansiyası sıradan çıxarılıb.

Müdafiə Nazirliyinin mətbuat xidmə-
tindən bildirilib ki, humanitar atəşkəs reji-
minə əməl etməyən Ermənistan silahlı qü-
vvələrinin bölmələri itirdikləri mövqeləri 
geri qaytarmaq məqsədilə canlı qüvvə və 
döyüş texnikasını cəmləşdirərək yenidən 
kiçik qruplarla cəbhənin Hadrut və Cəbra-
yıl istiqamətlərində hücuma keçməyə cəhd 
göstərib. Gecə ərzində düşmənə atəş zər-
bəsi vurulmaqla onun bütün hücum cəhd-
lərinin qarşısı alınıb.

Əldə olunan məlumata əsasən, döyüş 
əməliyyatları nəticəsində Ermənistan or-
dusunun işğal etdiyi ərazilərdəki əsas qüv-
vələri və ehtiyatlarına ciddi ziyan vurulub, 
silah-sursat və yanacaq tükənmək üzrədir. 
Ermənistan hərbi komandanlığı psixoloji 
gərginlik, şəxsi heyət isə qorxu içindədir. 
Erməni əsgərlərin komandirlərinə inamı 
itib.

1-ci, �-ci və 9-cu motoatıcı alayların 
döyüş mövqelərini özbaşına tərk edən hər-
bi qulluqçuların sayı kütləvi hal alıb. Hərbi 
polis bu cür əsgərlərin məcburən səngər-
lərə geri qaytarılmasında acizdir.

Məlumata əsasən, canlı qüvvə sarıdan 
xeyli itki verən düşmən ordusunda ölənlər 
arasında 1-ci motoatıcı alayın komandi-
rinin müavini polkovnik-leytenant Artak 
Vanyan da var.

Hazırda qoşunlarımız bütün cəbhəbo-
yu əməliyyat üstünlüyünə malikdir. 

� Müdafiə Nazirliyi saat 08:00 radələ-
rində Mingəçevir istiqamətində uçuşlar 
həyata keçirməyə cəhd edən Ermənista-
na məxsus pilotsuz uçuş aparatının Hava 
Hücumundan Müdafiə bölmələrimiz tərə-
findən məhv edilməsinə dair görüntüləri 
paylaşıb. 

� Azərbaycan Hərbi Hava Qüvvələri 
tərəfindən Ermənistan silahlı qüvvələrinin 
41-ci əlahiddə artilleriya alayı bölmələrinə 
havadan endirilən zərbələr nəticəsində 
düşmən ağır itkilər verib.

� Müdafiə Nazirliyi Cəbrayıl rayonu-
nun işğaldan azad olunan Daşkəsən, Füzu-
li rayonunun işğaldan azad olunan Horadiz 
və Tərtər rayonunun Suqovuşan kəndləri-
nin videogörüntülərini paylaşıb.

� Ermənistan silahlı qüvvələrinin yaşa-
yış məntəqələrimizi ağır artilleriya qurğu-
larından və raket sistemlərindən atəşə tut-
ması nəticəsində 11 oktyabr saat 13:00-a 
olan məlumata görə, 41 mülki şəxs həlak 
olub, 20� nəfər isə xəsarət alıb, 116� ev, 
�7 çoxmənzilli yaşayış binası və 146 mülki 
obyekt yararsız vəziyyətə düşüb. Bu barə-
də Baş Prokurorluq məlumat yayıb.

